
NINVESTU AKTAR FL-AMBJENT U L-AZZJONI KLIMATIKA

L-1 ta’ Ġunju 2018

Il-programm LIFE, li tnieda fl-1992, huwa wieħed mill-aqwa mezzi ta’ finanzjament tal-UE għall-ambjent 
u l-klima. Il-programm ġdid propost ser jibni fuq is-suċċess tal-Programm LIFE eżistenti b’aktar minn 
4,500 proġett diġà mnedija.

ŻIEDA FIR-RIŻORSI GĦALL-AMBJENT U L-KLIMA

Il-baġit tal-UE għandu jkun mezz li jixpruna s-sostenibbiltà. Il-programm imsaħħaħ 
ġdid LIFE se jkun jista’ jagħti kontribut importanti biex il-liġi ambjentali tiġi 
implimentata fil-prattika u biex titħaffef it-tranżizzjoni lejn ekonomija ċirkolari.

Karmenu Vella
L-Ambjent, l-Affarijiet Marittimi u s-Sajd

“Il-programm imsaħħaħ LIFE se jkollu rwol importanti fl-espansjoni ta’ investimenti 
fl-azzjoni klimatika u l-enerġija nadifa madwar l-Ewropa. L-ispinta ġdida li se 
tingħata għall-effiċjenza fl-enerġija u s-sorsi ta’ enerġija rinnovabbli fuq skala 
żgħira se tgħin lil ċittadini u kumpaniji jsiru aġenti tal-bidla għat-transizzjoni lejn 
l-emissjonijiet baxxi permezz ta’ proġetti konkreti fil-prattika.”

Miguel Arias Cañete
L-Azzjoni Klimatika u l-Enerġija

Fil-proposta għal programm LIFE ġdid għall-perjodu 2021–2027 il-Kummissjoni Ewropea 
qed tippjana li talloka EUR 5.450 biljun għal proġetti favur l-ambjent u l-azzjoni klimatika. 
Din hija żieda ta’ EUR 1.950 biljun.

Is-sottoprogramm Natura u Bijodiversità se jkun jinkludi appoġġ għal proġetti ta’ azzjoni 
standard għall-iżvilupp, l-applikazzjoni u l-promozzjoni tal-aħjar prattika fir-rigward tan-

natura u l-bijodiversità, kif ukoll «Proġetti Strateġiċi dwar in-Natura». Dawn il-proġetti ġodda huma 
mfassla biex jagħtu appoġġ u spinta favur l-implimentazzjoni tar-regoli tal-UE dwar in-natura, u l-ilħiq 
tal-objettivi tal-politika favur il-bijodiversità.

L-azzjonijiet appoġġati se jgħinu fl-implimentazzjoni tal-qafas ta’ politika dwar l-enerġija 
u l-klima għall-2030 u fit-twettiq tal-impenji tal-Unjoni skont il-Ftehim ta’ Pariġi dwar it-Tibdil fil-Klima.

1. NATURA U BIJODIVERSITÀ (EUR 2.150 BILJUN)

2. ‘EKONOMIJA ĊIRKOLARI U KWALITÀ TAL-ĦAJJA’ (EUR 1.350 BILJUN)

3. MITIGAZZJONI TAT-TIBDIL FIL-KLIMA U L-ADATTAMENT GĦALIH 
(EUR 0.950 BILJUN)

4. TRANŻIZZJONI LEJN ENERĠIJA NADIFA (EUR 1.BILJUN)

L-azzjonijiet appoġġati se jgħinu biex jintlaħqu objettivi importanti tal-politika tal-UE bħat-
tranżizzjoni lejn ekonomija ċirkolari, u l-protezzjoni u t-titjib tal-kwalità tal-arja u tal-ilma 
tal-UE.

Is-sottoprogramm il-ġdid Tranżizzjoni lejn Enerġija Nadifa se jżid il-kapaċità, jistimula 
l-investimenti u jappoġġa l-attivitajiet għall-implimentazzjoni tal-politika, b’enfasi fuq l-effiċjenza fl-
enerġija u s-sorsi ta’ enerġija rinnovabbli fuq skala żgħira li jikkontribwixxu għall-mitigazzjoni tat-tibdil 
fil-klima u/jew għal objettivi ambjentali.

Dan il-programm ġdid se jiffoka fuq l-iżvilupp u l-implimentazzjoni ta’ metodi 
innovattivi ta’ tweġiba għall-isfidi ambjentali u klimatiċi b’hekk jikkatalizza bidla fil-
politika għall-iżvilupp, l-implimentazzjoni u l-infurzar. Se jiżgura wkoll li jkun hemm 

biżżejjed flessibbiltà biex jiġu indirizzati l-prijoritajiet ġodda u kritiċi li jfeġġu tul iż-żmien tal-programm. 
L-implimentazzjoni tal-programm se ssir iktar faċli għall-applikanti u għall-benefiċjarji, u se jkun hemm 
miżuri biex tinkiseb kopertura territorjali aktar bilanċjata.

IL-PROGRAMM LIFE IL-ĠDID SE JKOLLU ŻEWĠ OQSMA TA’ AZZJONI EWLENIN, 
L-AMBJENT U L-AZZJONI KLIMATIKA U ERBA’ SOTTOPROGRAMMI:

IMPATT AKBAR, AKTAR FLESSIBBLI U AKTAR SEMPLIĊI

